
CHÚIRT GHINEARÁLTA

Breithiúnas na Cúirte Ginearálta an 13 Iúil 2022 – AI agus Páirtithe Eile v ECDC

(Cás T-864/19) (1)

(Seirbhís Shibhialta – Baill foirne ECDC – Ciapadh síceolaíoch – Iarraidh ar chúnamh – Réamhrabhaidh – 
Airteagal 31 den Chairt um Chearta Bunúsacha – Airteagal 24 de na Rialacháin Foirne – Raon feidhme 
an dualgais cúnamh a chur ar fáil – Dualgas cúraim – Imscrúdú a Oscailt – Tréimhse ama réasúnach – 

Dliteanas – Neamhdhleathach)

(2022/C 359/72)

Teanga an cháis: an Béarla

Páirtithe

Iarratasóirí: AI, HV, HW, HY (ionadaithe: L. Levi agus A. Champetier, Dlíodóirí)

Cosantóir: An Lárionad Eorpach um Ghalair a Chosc agus a Rialú (ionadaithe: J. Mannheim, i gcáil Gníomhaire, le cúnamh ó 
D. Waelbroeck agus A. Duron, Dlíodóirí)

Ábhar

Trína gcaingean bunaithe ar Airteagal 270 CFAE, a taisceadh i gClárlann na Cúirte Ginearálta an 17 Nollaig 2019, iarrann 
na hiarratasóirí ar chúiteamh de bharr na díobhála a bhain dóibh, dar leo, mar gheall ar easpa freagairt chuí ón Lárionad 
Eorpach um Ghalair a Chosc agus a Rialú (ECDC) i ndáil le hiompar A (Ceann Aonaid) ina leith idir 2012 agus 2018, rud is 
ionann agus ciapadh síceolaíoch, dar leo.

An chuid oibríochtúil

1) Déantar an chaingean a dhíbhe.

2) Ordaítear do gach páirtí a chostais féin a íoc.

(1) IO C 61, 24.2.2020.

Breithiúnas na Cúirte Ginearálta an 13 Iúil 2022 — JC v EUCAP Somalia

(Cás T-165/20) (1)

(Clásal eadrána – Foireann idirnáisiúnta EUCAP Somalia ar conradh – Misean a bhaineann le 
Comhbheartas Eachtrach agus Slándála – Foirceannadh conartha ar théarma seasta le linn na tréimhse 

trialach – Fógra faoi fhoirceannadh an chonartha trí litir chláraithe le admháil fála – Seoladh 
neamhiomlán – Túsphointe na tréimhse le haghaidh achomharc inmheánach roimh imeachtaí cúirte – 
Cinneadh maidir leis an dlí is infheidhme – Forálacha sainordaitheacha an dlí náisiúnta fostaíochta – 
Neamhbhailíocht an chlásail thrialaigh – Fógra faoi fhoirceannadh neamhrialta – Cúiteamh in ionad 

fógra – Íocaíocht luach saothair ar bhonn cúlghabhálach – Frithéileamh)

(2022/C 359/73)

Teanga an cháis: an Fhraincis

Páirtithe

Iarratasóir: JC (ionadaí: A. Van Himst, Dlíodóir)

Cosantóir: EUCAP Somalia (ionadaí: E. Raoult, Dlíodóir)

19.9.2022 GA Iris Oifigiúil an Aontais Eorpaigh C 359/61



Ábhar

Lena chaingean de bhun Airteagal 272 CFAE, iarrann an t-iarratasóir, ar an gcéad dul síos, dearbhú go bhfuil litreacha an 
4 Samhain 2019 agus an 3 Nollaig 2019 lenar thug EUCAP Somalia fógra dó maidir lena chinneadh a chonradh fostaíochta 
a fhoirceannadh neamhbhailí agus, a mhéid is gá, dearbhú go bhfuil cinneadh an 24 Eanáir 2020 lenar dhiúltaigh EUCAP 
Somalia dá achomharc inmheánach neamhdhisciplíneach i gcoinne an chinnidh a chonradh fostaíochta a fhoirceannadh 
mar a fógraíodh leis an litir dar dáta an 3 Nollaig 2019 neamhbhailí, agus ar an dara dul síos, go n-ordófar do EUCAP 
Somalia a thuarastal a íoc ar bhonn cúlghabhálach go dtí dáta deiridh cinntitheach, cuí agus dleathach an chaidrimh 
chonarthaigh.

An chuid oibríochtúil

1) Dearbhaítear go bhfuil an fógra um fhoirceannadh i litir an 4 Samhain 2019 neamhbhailí;

2) Dearbhaítear go bhfuil foirceannadh conartha an 21 Lúnasa 2019 a tugadh i gcrích idir EUCAP Somalia agus JC 
dleathach, bailí agus in-fhorfheidhmithe i gcoinne JC ar dháta an 5 Nollaig 2019 agus go bhfuil éifeacht chinntitheach 
leis ag deireadh na tréimhse fógra míosa ón 9 Nollaig 2019 i gcomhréir le hAirteagal 18.1 den chonradh sin;

3) Ordaítear do EUCAP Somalia suim a chomhfhreagraíonn dá luach saothair, mar a leagtar amach in Airteagal 12.2 den 
chonradh fostaíochta, a íoc ar dtús, gan na liúntais laethúla dá bhforáiltear in Airteagal 15 den chonradh sin a áireamh, 
don tréimhse 26 Samhain go 8 Nollaig 2019, lena n-áirítear, suim a chomhfhreagraíonn do chúiteamh in ionad fógra is 
ionann agus mí amháin den luach saothair sin, don tréimhse 9 Nollaig 2019 go 9 Eanáir 2020, móide ús ar an ráta 
reachtúil faoi dhlí na Beilge;

4) Diúltaítear don chuid eile den chaingean.

5) Diúltaítear do fhrithéileamh EUCAP Somalia.

6) Ordaítear do EUCAP Somalia na costais a íoc.

(1) IO C 9, 11.1.2021.

Breithiúnas na Cúirte Ginearálta an 13 Iúil 2022 — JC v EUCAP Somalia

(Cás T-194/20) (1)

(Clásal eadrána – Foireann idirnáisiúnta EUCAP Somalia ar conradh – Misean a bhaineann le 
Comhbheartas Eachtrach agus Slándála – Neamh-athnuachan ar chonradh fostaíochta tar éis tharraingt 

siar na Ríochta Aontaithe as an Aontas Eorpach – An ceart éisteacht a fháil – Cóir chomhionann – 
Neamh-idirdhealú ar fhorais náisiúntachta – An idirthréimhse dá bhforáiltear sa chomhaontú maidir le 
tarraingt siar na Ríochta Aontaithe as an Aontas Eorpach – Caingean le haghaidh neamhniú – Caingean 

chun cúiteamh a ghnóthú – Gníomhartha doscartha ón gconradh – Neamh-inghlacthacht)

(2022/C 359/74)

Teanga an cháis: an Béarla

Páirtithe

Iarratasóir: JF (ionadaí: A. Kunst, Dlíodóir)

Cosantóir: EUCAP Somalia (ionadaí: E. Raoult, Dlíodóir)

Ábhar

Lena chaingean de bhun Airteagal 263 CFAE, iarrann an t-iarratasóir, ar an gcéad dul síos, go ndéanfar nóta EUCAP Somalia 
an 18 Eanáir 2020 agus litir an 29 Eanáir 2020 inar chinn sé gan a chonradh fostaíochta a athnuachan a neamhniú, agus, ar 
an dara dul síos, de bhun Airteagal 268 CFAE, ar chúiteamh as an damáiste a bhain dó mar thoradh ar na gníomhartha sin, 
agus, mar mhalairt air sin, ar bhonn Airteagal 272 CFAE, go ndearbhófar na gníomhartha atá faoi chonspóid a bheith 
neamhdhleathach agus cúiteamh as an damáiste a bhain dó mar thoradh ar na gníomhartha sin.

